
వివరమున పట్టికలు గూర్చి వెడలఁదిగిచి

దక్షిణశ్రోణి దొన వ్రేలఁ దాల్చవలయు.

	వ.	
విను మట్లు క్షురికాకారంబునం దీర్చిన దంతశలాకశీర్షంబునం దన

రెడు వివరంబునం గురుచపట్టికాఖండంబు మొన మరలం దిగిచి,

కూర్చిన తూణీరంబు శ్రోణిస్థలంబున నిట్టట్టుం జలింపక దృఢసంహతం

బగు న ట్లవలగ్నంబున లగ్నంబగు కనకధట్టికాపట్టిక నట్టిదంతశలా

కికం గీలించి దీర్ఘం బగుచుం బసిండిజలపూతలం దళతళమను నెత్తళు

కులు కులుకు వాటింపం దనరారు చర్మపట్టికాలలామంబుమధ్యం

బునం దిరుగువారం ద్రిప్పి, యగ్రంబునం గల కమలచతుష్టయంబు

నం దొక్కకమలగర్భరంధ్రగర్భరంధ్రంబున నయోమయంబగు

కొండిం దవులించిన, దక్షిణశ్రోణితలంబునఁ దూణీరంబును వలపి

ఱుంద దంతశలాకయుం దనరు. నిద్ధారణం బాశ్వికుల కనుగుణం

బగుఁ బాదచారులకుం దగిన కొలంది ధరియింపందగు నింక మౌర్వీ

లక్షణవిధానంబు లేర్పరించెద నాకర్ణింపుము.

	క.	
మౌర్వీజ్యాగుణశింజను

లుర్విన్ నామములు నారి కొనరించుటకున్

మూర్వాత్వగ్సూత్రంబు ల

ఖర్వంబగు పట్టుధమనికలు సాధనముల్.

	వ.	
అట్టి గుణంబునకు యథానుగుణంబుగా విధానంబు గల దాకర్ణింపుము.

	సీ.	
నరములచేఁ జాగ నారచే నైనను

        గళుకుగా సూత్ర మొక్కటి ఘటించి,

వలముగాఁ జుట్టు దావలముగాఁ బట్టు కే

        వలముగాఁ దిరిగి రావలను పఱచి,

మెలిదీఱ సారించ మేలు వక్కాణించ

        నలఁతి సంజ్ఞాసూత్ర మాకలించి,

వలకన్నువలెఁ జెన్ను గలకన్ను లలరార

        నట్టిట్టుగా సూత్ర మలవరించి,

		 ఈ పేజీలో చివరి మార్పు 24 జూన్ 2021న 00:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

